Монгол Улсын Их Хурлын 2009 оны хаврын ээлжит чуулганы Төрийн байгуулалтын болон Хууль зүйн байнгын хорооны 2009 оны 04 дүгээр сарын 28-ны өдөр /Баасан гариг/-ийн хамтарсан хуралдаан 15 цаг 10 минутад Төрийн ордны “А” танхимд эхлэв. 

Байнгын хорооны дарга, Улсын Их Хурлын гишүүн Ө.Энхтүвшин ирц, хэлэлцэх асуудлыг танилцуулж, хуралдааныг даргалав. 

Төрийн байгуулалтын байнгын хорооны хуралдаанд ирвэл зохих  21 гишүүнээс  13 гишүүн ирж, 61.9 хувийн ирцтэй байв. Үүнд:

Чөлөөтэй: Н.Алтанхуяг,  Ж.Батсуурь,  Д.Дондог,  С.Ламбаа, Д.Лүндээжанцан, Х.Тэмүүжин, Д.Энхбат

Тасалсан: Э.Мөнх-Очир

Мэдээлэл авах эрх, эрх чөлөөний тухай хуулийн төсөл /Анхны хэлэлцүүлэг/

Хэлэлцэж байгаа асуудалтай холбогдуулж  Улсын Их Хурлын Тамгын газрын Эрх зүй, хууль тогтоомжийн хэлтсийн дарга Д.Насанжаргал, зөвлөх Ч.Ариунхур, Төрийн байгуулалтын байнгын хорооны зөвлөх О.Тунгалаг, референт З.Нямцогт,  Хууль зүйн байнгын хорооны зөвлөх Б.Баасандорж, референт Э.Ганболд нар байлцав.

Хуулийн төслийн анхны хэлэлцүүлэгтэй холбогдуулан Улсын Их Хурлын гишүүн Ц.Мөнх-Оргил хоёр Байнгын хорооноос шинээр ажлын хэсэг байгуулах нь зүйтэй гэсэн горимын санал хэлэв.

Ө.Энхтүвшин: Улсын Их Хурлын гишүүн Ц.Мөнх-Оргилын гаргасан, Төрийн байгуулалтын болон Хууль зүйн байнгын хорооны хамтарсан ажлын хэсгийг байгуулъя гэсэн саналыг  дэмжиж байгаа гишүүд гараа өргөнө үү.

Хуралдаан 15 цаг 15 минутад өндөрлөв. 

Тэмдэглэлтэй танилцсан: 

ТӨРИЙН БАЙГУУЛАЛТЫН БАЙНГЫН

ХОРООНЫ ДАРГА 




Ө.ЭНХТҮВШИН

Тэмдэглэл хөтөлсөн:

Хуралдааны тэмдэглэл хөтлөгч: 


Д.ЦЭНДСҮРЭН

УЛСЫН ИХ ХУРЛЫН ТӨРИЙН БАЙГУУЛАЛТЫН БОЛОН ХУУЛЬ

ЗҮЙН БАЙНГЫН ХОРООНЫ 2009 ОНЫ 04 ДҮГЭЭР
 САРЫН 28-НЫ ӨДРИЙН ХУРАЛДААНЫ 
ДЭЛГЭРЭНГҮЙ ТЭМДЭГЛЭЛ

Ө.Энхтүвшин: Хууль зүйн болон Төрийн байгуулалтын байнгын хорооны хурлыг нээхэд бэлэн боллоо. Байнгын хорооны гишүүдийн энэ өдрийн амрыг эрье.

Ирц хурал нээхэд хангалттай байна.  Хууль зүйн болон Төрийн байгуулалтын байнгын хорооны 4 сарын 28-ны өдрийн хамтарсан хуралдаанаар нэг асуудал хэлэлцүүлэхээр санал оруулж байна. Энэ асуудал бол Мэдээлэл авах эрх, эрх чөлөөний тухай хуулийн төслийн анхны хэлэлцүүлгийг хийх тухай байгаа юм.

Хэлэлцэх асуудалтай холбогдуулж өөр саналтай гишүүн байна уу? Хэлэлцэх асуудлаа батлах уу?  Дэмжлээ. Ингээд хэлэлцэх асуудлаа баталлаа.

Мэдээлэл авах эрх, эрх чөлөөний тухай хуулийн төслийн анхны хэлэлцүүлгийг хийнэ.

Энэ бол өмнө нэлээн эрт хэлэлцэх эсэхээ шийдчихсэн байгаа та бүхэн сайн санаж байгаа. Өнөөдөр анхны хэлэлцүүлгээр шууд энэ хэлэлцэж байгаа асуудалтай холбогдуулаад УИХ-ын чуулганы дэгийн тухай хуулийн 21.11-тэй холбогдуулж асуулт тавих байгаа. Асуулттай гишүүд байна уу? 

Горимын санал байна уу? Хэлэлцэж байгаа асуудалтай холбогдуулж горимын санал Мөнх-Оргил гишүүн хэлэх үү. Горимын саналыг сонсоё.

Ц.Мөнх-Оргил: Баярлалаа. Хууль санаачлагчдаас хуулийн төслийг өргөн барьснаас хойш нэлээд нэмэлт судалгаа хийж, УИХ-ын шинэ бүрэлдэхүүнтэй энэ асуудлаар санал солилцоод, Төрийн байгуулалт, Хууль зүйн байнгын хорооны хамтарсан ажлын хэсэг байгуулъя. Өмнөх ажлын хэсэг маань ганцхан Хууль зүйн байнгын хорооны ажлын хэсэг байсан. Одоо энэ асуудлыг Төрийн нууцын хууль, Байгууллагын нууцын хууль, Нууцын хуулийг багцад нь шинэчлэх тэгээд Мэдээлэл авах эрх, эрх чөлөөний хуультайгаа уялдуулсан ийм хоёр Байнгын хорооны ажлын хэсэг байгуулъя гэсэн саналыг хууль санаачлагчдаас хоёр Байнгын хороонд гаргаж байгаа юм. Ажлын хэсэгт орох гишүүдийнхээ саналыг хоёр Байнгын хороонд хүргүүлсэн байгаа. Энэ асуудлаар санал, шийдвэр гаргаж өгөөч гэж хүсэхээр байна. Тэгээд Байнгын хороодын хамтарсан ажлын хэсгийн саналыг боловсруулсны дараа хоёр Байнгын хороогоор дахин хуралдуулж нэгбүрчлэн санал хураалгаж өгөөч гэсэн хүсэлт байна.

Ө.Энхтүвшин: Тэгвэл зарчмын нэлээн горимын санал гарч ирж байна. Урьд нь ганц Байнгын хорооноос гарсан ажлын хэсэг ажиллаж байсан. Одоо бол хоёр Байнгын хорооны хамтарсан ажлын хэсгийг байгуулъя гэсэн саналыг Мөнх-Оргил гишүүн гаргаж байна. 

Өөр санал энэ тавьж байгаа асуудалтай холбогдуулж байна уу? 

Мөнх-Оргил гишүүний тавьсан хоёр Байнгын хорооны хамтарсан ажлын хэсгийг байгуулъя, тэр хүртэл нэгдүгээр хэлэлцүүлгийг хойшлуулъя гэсэн горимын саналыг дэмжиж байгаа гишүүд гараа өргөнө үү.

Эндээсээ шууд ажлын хэсгийг байгуулаад явья, саналыг ирүүлсэн байна.

Энд хоёр Байнгын хорооноос тогтоох нь:

1.УИХ-ын гишүүн Батболд, Бат-Үүл, Ламбаа, Мөнх-Оргил, Оюун нарын  2007 оны 5 дугаар сарын 2-ны өдөр Улсын Их Хуралд өргөн мэдүүлсэн Мэдээлэл авах эрх, эрх чөлөөний тухай хуулийн төслийг УИХ-ын чуулганы хуралдаанаар хэлэлцэх бэлтгэл ажлыг хангах, санал, дүгнэлтийн төсөл боловсруулах үүрэг бүхий ажлын хэсгийг дараахь бүрэлдэхүүнтэйгээр байгуулсугай.

Ажлын хэсгийн ахлагчаар нь УИХ-ын гишүүн Су.Батболд, гишүүдэд: УИХ-ын гишүүн З.Энхболд, Д.Одбаяр, Ц.Мөнх-Оргил, Х.Тэмүүжин.

Бат-Үүл гишүүн энд алга байна.  Дээрээ нэгдээд, тийм учраас шинээр орж байгаад нь Энхболд, Одбаяр, Мөнх-Оргил, Тэмүүжин гишүүн, Нямаагийн Энхболд гэсэн ийм бүрэлдэхүүнтэйгээр байгуулъя. Өөр саналтай гишүүн байна уу? Алга байна.

Ийм бүрэлдэхүүнтэйгээр ажлын хэсгийг байгуулъя гэсэн саналтай гишүүд гараа өргөнө үү. 

Өмнө ажиллаж байсан ажлын хэсгийг татан буулгана. 

Өмнө ажиллаж байсан ажлын хэсгийг татан буулгая гэсэн хоёрдугаар заалтыг дэмжиж байгаа гишүүд гараа өргөнө үү.

Ингээд  ажлын хэсэгт мэргэжил, арга зүйн туслалцаа үзүүлэх дэд хэсгийг байгуулъя гэсэн санал байна.

Энд Хууль зүй, дотоод хэргийн яамны газрын дарга Цолмон, УИХ-ын Тамгын газрын зөвлөх Ариунхур, Хууль зүйн байнгын хорооны референт Ганболд гэсэн ийм бүрэлдэхүүнтэй байна.

Ц.Мөнх-Оргил: Энэ хуулийн төслийг боловсруулахад бидэнд эхнээс нь дэмжлэг туслалцаа үзүүлээд явж байгаа  нэг төрийн бус байгууллага байгаа юм, Глобаль интернэшнл гээд, саяхан хүртэл УИХ-ын гишүүдэд семинар зөвлөгөө өгсөн, хуулийн анхны төслийг боловсруулахад дэмжлэг туслалцаа үзүүлсэн. Сая хэвлэлийн материал хүртэл нэлээн дэлгэрэнгүй бэлдсэн байгаа. Глобаль интернэшнлийн тэргүүн Наранжаргал докторыг бас энэ дэмжлэг үзүүлэх ажлын хэсэгт оруулах саналтай байна.

Ө.Энхтүвшин: Ингээд дээр нь Глобаль интернэшнл компаний төрийн бус байгууллагын тэргүүн Наранжаргалыг нэмээд, Цолмон, Ариунхур, Ганболд гэсэн ийм 4 хүний бүрэлдэхүүнтэйгээр байгуулъя гэсэн саналтай гишүүд гараа өргөнө үү.

Ингээд  баталлаа. Сүхбаатар гишүүн

Ж.Сүхбаатар: Энэ Мэдээлэл авах эрх чөлөөний ажлын хэсэгт  орох сонирхолгүй байсан л даа. Тэгэхдээ энэ Төрийн нууцын тухай хуулийн асуудлыг энэ ажлын хэсгийн гишүүд боловсруулж оруулж ирнэ гэхээр анхаарал татаад байна. Яагаад гэхээр  Төрийн нууцын тухай хуульд Засгийн газар манайд бол Төрийн нууцын тухай хууль арван хэдэн жил мөрдөгдөөд нарийвчлагдаж чадаагүй байгаа юм. Тэгэхээр манайд дан ганц УИХ-ын гишүүд маань Төрийн нууцын тухай хуулийг сүүлийн үед дангаар Засгийн газар санаачилах ёстой гээд янз янз яригдаад байдаг. Энэ Төрийн нууцын хуулин дээр Засгийн газрын оролцоо, ажлын хэсгийн гишүүд, мэргэжил арга зүйн туслалцаа үзүүлэх гэсэн ийм хэлбэрээр явах уу? 

Би ойлгохдоо энэ ажлын хэсэг Төрийн нууцын тухай хуульд өөрчлөлт оруулах асуудлыг боловсруулж оруулах юм байна гэж ойлгосон шүү дээ, сая.

Ө.Энхтүвшин: Түүнийг харъя. Уялдуулах, хоорондын авцалдаа уялдаа юмнуудыг хангах байдлаар ажиллаад явъя. 

Ингээд ажлын хэсгээ байгууллаа. 

Нэгдсэн хуралдаанаар хэлэлцэх асуудал хойшиллоо. Ингээд Төрийн байгуулалтын байнгын хорооны гишүүд чөлөөлөгдөж байна.

Төрийн байгуулалтын байнгын хорооны хуралдаан 15 цаг 15 минутад өндөрлөв. 

Соронзон хальснаас буулгасан:

Хуралдааны тэмдэглэл хөтлөгч: 



Д.ЦЭНДСҮРЭН

